
Nafarroako Gobernuak suaren eta motordun ibilgailuen erabilera mugatu du udan suteak saihesteko

Aurten, berrikuntza moduan, Foru Komunitatearen iparraldeko baso-pistetatik zirkulatu daiteke

Ostirala, 2009ko uztailaren 17a.  Nafarroako Gobernuak suaren, motordun ibilgailuen eta nekazaritzako makineriaren erabilera mugatu du udan basoko suteak saihesteko. Hala jaso da Begoña Sanberro Iturriria Landa Garapen eta Ingurumen kontseilariak sinatutako Foru Aginduan. Foru Agindua gaurko Nafarroako Aldizkari Ofizialean, 88. zenbakian, argitaratu da. Arau horretan suaren erabilera arautu da landa-lurzoruan eta prebentzio-neurriak ezarri dira. Baldintza meteorologikoak aldatu arte indarrean egongo da.  

Aurten, berrikuntza moduan, motordun ibilgailuek Foru Komunitatearen iparraldeko baso-pistetatik ibili ahal izango dute, indarreko araudiaren arabera. Baimen horrekin batera, bereziki prestatutako aisia-inguruetan sua egiteko aukera dago (piknik-guneak, barbakoa …) Nafarroa iparraldean. Iazko udan ere baimen hori indarrean egon zen. 

 
Aurreko kanpainetako esperientzia ikusita, mota horretako murriztapenak eraginkorrak izan dira, eta horiei esker suteen kopurua gutxitu da, eta galera ekologiko, ekonomiko eta sozialak saihestu dira. Jardun horiek baldintza meteorologikoak aldatu arte indarrean egongo dira.


Aurtengo udaberrian plubiometria oso handia izan denez belar asko atera da, eta horixe da sua hedatzeko faktoreetako bat. Belar hori udan agorrilduko denez, erregai fin hil ugari egongo da eta, modu horretan, sute-arriskua oso handia izango da. Hala ere, Nafarroa iparraldean klima atlantikoak duen eragina dela-eta, inguru horretan egoera ez da arduratzeko modukoa. Hori dela eta, suaren erabilera arautzeko, banaketa geografikoa ezarri da.


Iparraldearen eta hegoaldearen arteko banaketa-lerroa toki entitate hauen hegoaldeko mugak zehaztuko du: Ameskoa, Urbasa-Andia, Goñibar, Olloibar, Arakil, Irurtzun, Imotz, Atetz, Odieta, Anue, Iragi, Eugi, Zilbeti, Lintzoain, Bizkarreta/Gerendiain, Mezkiritz, Auritzberri/Espinal, Auritz/Burguete, Garralda, Orotz-Betelu, Garaioa, Abaurrepea/Abaurrea Baja, Abaurregaina/Abaurrea Alta, Jaurrieta, Espartza, Bidankoze, Erronkari eta Garde.

Debekuak

  Sua landa-lurzoruan erabiltzea: Debekatuta dago landa-lurzoruan sua egitea, hegoaldeko aisia-inguruak barruan hartuta (piknik-guneak, barbakoak...). Iparraldean, sua aisia-erabileretarako bereziki prestatutako inguruetan baimenduko da. 

Horrez gain, debekatuta dago erretzen ari diren objektuak edo sua eragin dezaketen bestelako materialak botatzea edo bertan behera uztea. Adibidez, auto batetik zigarrokina edo erretzen ari den beste objektu bat botatzeagatik 150 euroko isuna ordaindu behar da eta gidabaimeneko 4 puntu galduko dira. Modu berean, material piroteknikoa erabiltzeko prebentzio-neurri bereziak hartu behar dira. 

  Motordun ibilgailuen erabilera: Foru Agindu hau indarrean dagoen bitartean debekatuta dago Nafarroaren hegoaldeko baso-pistetatik motordun ibilgailuekin zirkulatzea. Baimendutako bakarrak haien jabetzapeko finkara joan behar dutenak eta nekazaritza- edo abeltzaintza-eginkizunak egiten ari diren ibilgailuak izango dira. Era berean, baso-pista horietatik zirkulatu ahal izango dute ingurumen-babesaren ardura duten ibilgailuek, zerbitzuen mantenimendukoek edo bereziki baimenduta daudenek. Iparraldean indarreko araudiaren arabera zirkulatu ahal izango da. 

  Uztondoak erretzea: Debekatuta dago lehorreko nekazaritza-lurzoruan mota guztietako gauzak erretzea. Lur ureztatuetan kasuan kasuko udalaren baimena behar izango da. Horrez gain, Landa Garapeneko eta Ingurumeneko Departamentuak arrazoi fitosanitarioengatik erreketak egin ahal izango ditu, betiere, behar den moduan justifikatuta badaude.

  Aparteko baimenak: Suaren erabilera salbuepenez baimenduta dago kanpinetan eta erromerietan edo jai tradizionaletan, betiere, udalak edo kontzejuak 15 egun lehenago eskaera egiten badu. Horrez gain, erregistratutako erlezaintza-ustiategiek ere sua erabili ahal izango dute. 

  Betebeharrak: Suteak saihesteko, landa-lurzoruan jarduerak egiten dituzten ibilgailuek edo baso-pistetatik ibiltzen direnek bereziki ezarritako lekuetan aparkatu beharko dute eta telefono mugikorra eraman beharko dute sua antzemanez gero Nafarroako Larrialdi Agentziari abisua emateko. Horrez gain, ibilgailuan sua itzaltzeko urezko ekipo eramangarria izatea gomendatzen da, 15 litroko gutxieneko edukierarekin.

10 milioi euro prebentzio-lanetan 

Landa Garapeneko eta Ingurumeneko Departamentuak aurtengo neguan 2,35 milioi euro inbertitu ditu basoko suak prebenitzeko ekintza zuzenetan, eta 2008an, 7,85 milioi euro zeharkako ekintzetan, baso-masa hobetzen laguntzeko. Guztira, 10,2 milioi euro. 

Zuzeneko jardunen artean, 600.000 euro hurrengo hauetara bideratu direla aipatu behar da: Sabaizan edo Leotzen basogintza-lanak egiteko; Orisoainen edo Lerinen azpiegiturak hobetzeko; Burgin suebakiak egiteko, eta Baztanen belar-sastrakak garbitzeko. Baso-lanei emandako diru-laguntzen kanpainaren barruan (1,75 milioi euro), baso-suteak prebenitzera bideratutako ekintza hauek egin dira: suebakiak (32 hektarea); prebentzioz belar-sastrakak garbitzea (62 hektarea); mantentze-lanak plantazio gazteetan (1.420 hektarea); baso-garbitzeak (854 hektarea); eta belar-sastrakak garbitzea (951 hektarea).

Basoak mantendu eta hobetzeko zeharkako ekintzen bidez (7,85 milioi euro) baso-suteen arriskua gutxitu nahi da. Horretarako, baso-azpiegiturak hobetu, basogintza-lanak egin, baso-masa antolatu, izurrien aurka borrokatu, nekazaritza-lurretan zuhaitzak landatu, berriz landatutako zuhaitzak mantendu, etab. egiten da. Laguntza horien atal bat toki entitateek eta jabe pribatuek jasotzen dute basoen kudeaketa egokia bermatzeko.

Bestalde, Landa Garapeneko eta Ingurumeneko Departamentuak, aurtengo udan, baso-suteak itzaltzeko kanpainaren barruan bulldozer bat jarri du, suebakiak egiteko, sua itzaltzen laguntzeko edo suhiltzaileentzako bideak eraikitzeko. Makina uztailaren 1etik irailaren 30era erabili ahal izango da, eta gutxi gorabeherako kostua 100.000 euro da. Horrez gain, Biodibertsitatea Kontserbatzeko Zerbitzuko teknikariek zein basozainek guardiak egingo dituzte. Langile horiek SOS Nafarroak eskatuta mugitzen dira. Eginkizunen artean, baso- eta ingurumen-alderdiei buruz aholkuak ematea eta makineria astuna suhiltzaileekin ados jarrita gidatzea aipatu behar dira. Landarediaren eta inguruaren ezagutza berezia dute, eta horrela, erabakiak errazago hartzen laguntzen dute.






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 4


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 4



[image: image1.png][image: image2.png][image: image3.png][image: image4.png][image: image5.png][image: image6.png]